
Qum in hoc volumine continentur scripta historica, sunt
sequentia:

1. Historia de piratis Jomensibus, secundum co-
dicem membraneum Legati Arnamagnaani N, 291 formze
quarte (not. lit. 4), qui exeunte seculo 13, aut ineunte
44 exaratus, codicumque membraneorum Islandicorum
in vetustissimis esse putatur, cujus accuratior descriptio
peti potest ex prefatione Fornm. S. Vol. 44, Cum hoc
codice collati sunt tres alii codices: ) apographum co-
dicis membranei N. 7 Bibliothecz regiz Holmiensis, ma-
nu propria b, Raskii exceptum, notatum lit, R, in priori
historizz particula maximam partem cum Cod. A conspi~
rans, etsi expositionem aliquanto contractiorem, in pri-
mis in particula posteriori, sectetur; secundum quod apo-
graphum particula posterior, historia de piratis Jomensi-
bus, curante Societate nostra, edita est Hafnie 1824.
5) Historia piratarum Jemensium, qualem historiee Olavi
Tryggvidee N. R. intexuit Codex Flateyensis (F); quo
pertinet expositio historizz Olavi Tryggvide, edite Skal-
holti in Islandia 1689, nec non cartacei, N, 14, 15 et
57, forme maxime, et N, 288 et 292 forma quarte ex
Collectione Arnamagnaana; -qui codices ad codicem A
proxime accedunt, cum eoque permultis locis ad verbum
congruunt in posteriori parte historiz. ¢) Codex mem-
braneus, N. 510 forma quarti, ex Collect, Arnam, (not,
lit, B), decimo quinto, ut putatur, seculo exaratus; inci-
pit a particula posteriori, ceterisque multo verbosior, ad
recentiorem dictionem haud parum inclinat, Huic codici

magnam partem adspirant cartacei, N. 43 in folio, N,
289, 290, 293 in quarto, e Collect. Arnam. Quo ‘et edi-
tio Hamarskoldiana, Holm. 4815, pertinere videtur.

2. Encomium piratarum Jomensium, auctore Bjar~
nio episcopo, ex codice membraneo, Magnz Bibliothece
Regie ornamento, qui Eddam Snorrianam continet, de-
sumtum, notat. lit. 4. Quod encomium quum in codice
ipsam Eddam excipiat, et in ima pagina desinens ab alio
carmine excipiatur, apparet, plures versus hujus encomii
in codice non extitisse, quanquam perspicuum sit, idem
a parte postrema mancum esse. Apographum hujus en-
comii, - a sacerdote Jone Erlendi {ilio ex ante memorato
Edde codice descriptum, quod olim episcopo Br, Sveno-
nio fuerat, servat Codex N. 63 forma folii in Collect.
Arnam. Ceterum idem encomium cum Cod. 61 forma
folii, secundum quem historia Olavi Tryggvide impres-
sa est Hafn, 4825-7 (not, lit. 0), collatum et supple-
tum est. o

3. Historia Knutidarum. Hujus prima pars (cap.
41 ad initium cap. R8) desumta est ex codice cartaceo,
N. 20, d. forma quarti, editioni Hafnize forma folii im-
presse ad omnia congruo, notato lit. 4; proxima pars
(ab initio cap. 28 ad finem cap. 88) ex codice membra-
neo, N. 480, 4. forma folii, notato lit. B, eo quod olim
librariam episcopi Brynjulvi Svenonii ornarat ; ultima pars
(a cap. 88 ad finem usque historiz) ex editione Ha-
fniensi (notata lit. X), simulque ex autographo Arnx Ma-
gnei No. 48 forma folii, notato lit. M, quod maximam
partem cum K conspirat. Cum his codicibus collati sunt
sequentes codices et fragmenta: C = cartaceus N. 19
forma folii, qui incipit a cap. 22 et pertinet usque ad
finem historie; X = cartaceus N. 48 forma folii, paulo
ante memoratus, in quo maguna histori pars inde a
tap. 3 usque ad cap. 82 desideratur; quatuor fragmenta
membranea, N. %0, a. b. c. forma folii, ex Collect. Ar-

nam., notata literis B, F, G, H, quorum dao prima
magnam antiquitatem praferunt, initio seculi 14 vix in-
feriora, proximum ejusdem ferme mtatis; uitimem seculo
14, ut videtur, exaratum; § = codex cartaceus, N, 55
forma folii, regie Bibliotheca Holmiensis; P = codex.
cartaceus, N. 41 cadem forma, atque ex eadem Bibko-
theca,

4. Primum fragmentum historicum, secundum
duo continua folia membranea, N. 1e8. forma quarti,. in
Collect. Arnamagn., exarata, ut putant, seculo 14; quod
fragmentum antea editum est in Langebekkii Scriptorum
Rerum Danicarum Tom. 2 pag. 25-37.

5. dlterum fragmentum historicum, desumtum
ex codice membraneo Collectionis Arnamagnzane, N. 415
forma quarti, notato Iit. 4, qui quum annales et serfem
Regum Danicorum et Norvegicorum, desinentes in an-
num 1319, contineat, circa hunc annum aut paulo ante
exaratus fuisse videtur. Cum hoe fragmento, quod an-
tea editum est in Langebekkii Script. Rer. Dan. Tom. 2
pag. 446-53, collatus est Codex Flateyensis (F), cujus
columna sexta et septima id continet.

6. Particula de Hakone Hareki filio, secuandum
codicem cartaceum N. 847 forma quarti, notatumst. 8, a.,
quocum exscripta §,b., S,c., 8,d., et S,e., que in eo-
dem codice reperiuntur, ut et exscriptum cartaceum in
codice N. 554,k forma quarti, collata sunt. Eodem per-
tinent duo fragmenta membranea in codice N. 567 et
589,¢ forma quarti, item exscriptum cartacenm' N. 582
in quarto, quod cum S,a. eongruit.

1. De avaritina archiepiscopi Absalonts et de co-
~ lono quodam, secundum codicem membraneum N. 624
forma quarti, notatum lit. 4, seculo, ut videtur, decimo
quinto exaratum, collatum cum exscripto eartaceo N. 578, £
forma quarti, notato lit. B.

De conspeetu chronologico monendum est, quod anni

secundum ordinem rerum gestarum, quatenus & scriptore
indicatur, digesti sunt. Scriptores veteres Islandos, in
primis quum res exoticas tractent, interdum errare, nemo
negabit. Sic certo Eiricus Emunius, D. R., necatus est
anno 1137, sed annus 1138 cum mente scriptoris optime
congruere videtur. Annum emortualem Valdemaris I,
D. R., ad annum 1184 deduxi, propter synchronismum
cum Magno Erlingi filio, R. N., quanquam historia Stur-
leorum (Libr. 2, 121) eum ad annum 4182 referat.
Varias res gestas, in historia piratarum Jomensium alla-
tas, quum nulli cert chronotaxi superstrui videantur, in
hoc conspectu omisi.

In hoc volumine duo carmina, a me antea (Vol. 1.
p- 192 et 200) minus recte ordinata et explicata, cor-
rexi. Tertium locum,, cujus constructionem et interpre-
tationem verbalem in Fornm. S. Vol. 12 p. 26 nude pro-
posui, fusius in sequentibus tractabo.

Excursus de loco difficili, Foram. 8. Vol. 1. p. 27,
Script. hist, Isl. Vol. 1. p. 28. '
' Hrot gyljapar hylja

hrafn ving . . . ...

Quum hune locum, quem in difficillimis esse judica-
vi, in Script. hist. Isl. Vol. 4, p. 28-30 interpretarer, duas
proposui explicandi rationes, quarum neutra mihi nunc
probatur: prior, quod voculam skjét¢ in gjé¢ mutaveram,
quodque interpretationem in Hk. propositam secutus, vo-
cem gyljapar in duas voces, gylja par, diviseram; ne-
que posterior, etsi aliquanto forte magis tolerabilis, sa-
tisfacit, dum maxime nitatur incerta significatione vocis
geljadr, quam de gladio acceperam. Aliam viam ingre-
ditur Hk. T. 6 p. 22, construens: par hrot vins hylja
gilja hrafn o: ubi profluvia gurgitum vini (rubri, i. e.
sanguinis) delectant corvum. Sed hanc constructionem,
etsi fundat sensum perquam aptum et veterum poetarum
cogitationi convenientem, loguendi usus poeticus gre

admittit; nam, si vins hylr de gurgite sangvinis accipi-
tur, sequitur, vz (vinum) de sanguine accipiendum esse;
id quod nullo modoe probari posse existimo. Effusum in
pugna sanguinem appellari krafnvin (Fm. S, 2, 175, 1:
Eyrb. 19, 11), vitnis vin (Fm. S. 7, 236, 1), hreevin
(0. Trygg. ed. Skalh. 2, 304, sec. membr. 132 vite Hal-
fredi), valvin (Korm, 8, 1), svira vin (Krikumal 7),
alind quiddam est; nam in duobus primis exemplis vin
metonymice usurpatur pro potu delicato, in tribus po-
stremis pro fluido, liquore.. Neque tuto confugitur ad
Njale cap. 40, ubi occurrit locutio, at vinna varg vin;
hoc enim nihil aliud sibi vult, quam potum lupo compa-
rare, prabere,

Quod ad lectiones adtinet, Cod. membr. 4 (Fm. S.
Vol. 1) et duo Codd. cartacei Hk., C et D, exhibent h.”
L. gyljadar s. gyljapar; Cod. membr. E (codex Frisia-
nus, unicus Hk. primx partis membraneus) giljadar,
quocum consentit hist. Ol. Trygg. ed. Skath.; Cod. Flat.,
geljadar. Ex quibus lectionibus praferendam h. 1. puto
lectionem Codicis Frisiani, géiljadar, quum metri lex re-
gularis hujus versus postulet consonantiam semiplenam
(giljadar — hylja), cui etiam bene consulit lectio codi-
cis Flateyensis, geljadar, quamn vocem re vera eandem
esse puto, vocali e in pronuntiando depressiori; quan-
quam fateor, lectionem gyljadar nonnisi aliam formam
esse ejusdem ipsius vocis et huic arcte cognatam, sed
hoc loco, si strictiores artis regule spectentur, minus
aptam. Ceterum omnes codices in hoc verbo conjunctim
scribendo consentiunt, unde h®c vox (g#/jadr) formam
representat substantivi verbalis, agentem designantis, quod
ipsum in Scr. hist. L. c. significaveram. Prater has for-
mas notanda est forma hrot¢, quam exhibet tam editio
Peringskjoldiana (Hk. B), quam Skalholtina, pro hrot,
etsi posterior editio eam cum voce giljadar minus recte
conjungat. Que editiones etsi, ratione carminum habita,

smpe sint vitiose, tamen hec forma h. 1 pro recta ha-
beri: debet, guum aliis exemplis postea adducendis con-
firmetur, ' '

Igitur hane sententiam sic construendam et verten-
dam existimo: kylja hrafnvins giljadar hrot, i. e., ar-
matura preeliatoris crepitavit (vel dirupta est). Nimirum
puto poetam ob ocules auditorum ponere voluisse mo-
mentum illud, quo rex Hakon Adalsteinis-alumnus, victis
hostibus, fugientes persequatur; adeoque h. 1. describi
aut regis in persequendis hostibus ardorem, aut preelii
jam profligati periculum, in quo regis armatura telis ho-
stium collisa fuerit. .Que constructio quum ponat, vo-
cem hylja esse substantivum, krafnvins giljadr circum-
scriptionem bellatoris, Zrot verbum, de his singulis vo-
cibus separatim dicendum est.

a) Hylja accipio pro nomine substantivo et sub-
jecto sententie, hancque vocem eandem esse puto atque
hodiernum hula, operimentum, tegimentum, velamen, et
h. 1. de tegimento militari, i, e., lorica, usurpari, pre-
sertim quum adjiciatur hrafavins giljadar (bellatoris).
Qua forma (hylja), etsi, quantum reminiscor, hoc solum
loco occurrit, tamen haud improbabilis existimari debet
in lingua veteri Borealium, tdm quod y smpius cum u
permutatur, qudm harum vocalium soni in pronuntiatione
haud dubie ‘inter se perquam similes fuerint, tum etiam
quod terminatio feminina je interdum simul cum aliis
terminationibus femineis consistat, v. ¢. drekka cum
drekkja, potus: ferja et fera, iter, cum fir et ferd:
fylgja, comitatus, cum fylgd. Kilja, tegimentum (Fim. S.
6, 362), haud dubie tantum vocali ac terminatione differt
a kyla, lacerna, quod occurrit in historia Laxdalensium
(hdngir vot d vegg, veit hdtt kylan breid), et, ut puto,
cum voce hujus loci, Aylja, aliquam cognationem habet.
Quin, inclinat animus, ut aliam cognatam formam, kyla
(= bodiern® kula), tegimentum, extitisse putem, hanc-

que occurrere in voce composita kylrid, Thorsdrape v.
113 quo loco, mea quidem sententia,. construenda. sunt
Hédins reikar hylrid, pralium, a Heédins reikar hyla,
capitegmen Hedinis (reguli maritimi), galea, 'Quibus ac-
cedit, quod verbum kylja, tegere, velare, ex quo- hoc
nomen derivatur, de induenda armatura usurpatur, Hdttal.
%, hylja axia limu hringum, ramos humerorum da-
certos) anulis contegere, lorica anulata se induere.

b) Hrafnvins giljedr: accipio pro circumscriptione
bellatoris. Forme, giljadr et geljadr, qui lactat, allicit,
illiéit, gyljadr, qui voluptate adficit, delectat, dum priores
a verbo gilja, postrema a-gylja, forma cognata verbo
gdla, lactare, delectare, placare, descendunt a verbo gel,
imperf. indic. gdl, imperf. conj. gola, infin. gala, incan-
tare, fascinare (vide Raskii Kortfattet Vejledning pag.
69 §. 164). Verbo tenus expressum krafnvins giljadr
est is, qui corvam potu allicit; qui significatus forsitan
evidentius in oculos incurreret, si positum fuisset krafn-
vingiljadr sine nota genitivi; sed hanc adjectam esse
puto, eo quod appositum circumscriptionis ab ejusdem
subjecto disjunctum sit. Quod ad compositionem hujus
appellationis poeticee adtinet, conferri potest. circumseri-
ptio dr-ramn-ggfendr (Fm. 8. 14, 183, 189), qui corvo
alimenta suppeditant, precliatores, milites; quee denomi-
natio, quamvis differente situ singularum circumscriptio-
nis partium, omnino parallela est nostro hrafn-vin-giljadr.

©) Hrot et (duplicato #) hrots pro verbo - accipio,
et quidem ex veteris lingu® borealis formis vetustissimis,
mimirum pro imperfecto verbi krjéta, prees. hryt, imperf,
vetl. hrot (hrott), recent. hraut. Tales forma cum vo-
cali simplice, loco diphthongi, confirmantur frequenti illa
particula brot, brott, brot, braut. Forma durior, krott,
praterea duobus locis, uno prosaico, altero poetico, fir-
matur. falendz’nga Sogur, Hafn. 1830, Vol. 2. pag. 297
sic habent: ok svd lqust hann harde vid, at éxin hrott

brott or hendi honum pPorgauti, i. e. ictum telo exce-
pit tanta vi, ut securis e manu Thorgoti excuteretur, Hme
pars vite Vemundi ac Skute homicide, ex qua hzc ad-
duximus, desumta est ex perbono fragmento membraneo,
.ut ex prefatione libri citati apparet; et h. 1. krott aperte
positum est pro kraut a verbo krjéta, ut in nostro loco.
Verbum &7jdta, frangere, in veteri lingua boreali imper-
fectum formasse per brot, brott, loco form® recentioris
braut, demonstrat semistropha, quam servavit vita Rafnis
Sveinbjornis filii nondum typis evulgata, que semistropha
sic se habet:

Svipr brott sinni 6dru

sundr menbroti grundar

brast glymfjotr gestils

gard fyrir knarrar bardi.
Qua semistropha sic in ordinem prosaicum redigenda
est: svipr menbroti brott sundr grundar gard Gdru
sinni, glymfjotr gestils brast fyrir knarrar bardi, i.e.
prudens, liberalis ille vir aggerem terre (mare) altera
vice perfregit (altera vice profectionem maritimam susce-
- pit), unda ante proram navis cum sonitu ruebat. Quo
loco brott sine omni controversia ponitur pro braut im-
perf. v. brjdta. .

Harum formarum veritate sic probata et illustrata,
restat, ut significatio verbi krjdte adtingatur; usurpatur
de motu celeri, volare, jaci, dispergi; usurpatur et de
sono gravi et stridenti, ut de rhonco dormientium; ruditu
ursorum, stridore aut crepitu flamma. Qui uterque signi-
ficatus nostro loco convenit, quum sensus esse possit,
armaturam regis aut inter preeliandum diruptam fuisse,
aut crepitasse, victore fugientibus insistente,




HIC INCIPIT HISTORIA DE PI-
RATIS JOMENSIBUS. '

e e——— .
Particula prior.

G’omvws nomen fuit regi. Danize imperanti, qui
dictus est improlis; is erat imperiosus, et apud
suos gratiosus, diuque regnum administraverat,
eam res mox dicendae acciderunt. "Eedem tem-
pore Saxonie preefuit subregulus Arnfinnus, quee
prefectura ei ab rege Carolo Magno tradita
fuerat. Hunc inter atque regem Gormum bona
intercedebat amicitia: ambo enim una fuerant in
piratica. Erat subregulo soror venusta; ad quam
cum animum, supra quam oportebat, adjecisset,
ex ea infantem genuit; celataque forte re, misit
qui natum ablegarent, monens, ne prius ab in-
fante abscederent, .quam, quid de eo factum esset,
cognovissent.” Hi in Daniam delati, cum prope
silvam aliquam constituti sensissent, adesse in
silva regem Gormum cum satellitibus, infante
sub arbore quadam deposito, fuga se subduxeruat.
Rex vespere domum rediit, omnesque setellites,
preeter duos fratres, quorum alteri nomen Hal-
vardo, alteri Havardo, qui eo loco restiterant.
Hi progredientes ad mare, auditum forte vagitum
infantis procecuti sunt, rei ignari. Hic sub ar-
hore, quadam infantem repererunt, et supra in-
gentem nodum ramis innexum. Amictus erat
infans pretiosissima bombyce coccinea, caput
fascia bombycina circumvinctum, cui aurum (an-
Vol. XL

nulus aureus), trientem unciz pendens innexum
eratl. Tollunt infantem, et secum domum por-
tant; ingrediuntur aulam, quo tempore rex et
aulici poculis adsederunt; incusant sese, quod
regem comitari domum neglexissent. Quibus
rex respondet, dicens se eis ob hoc non suc-
censurum; et jam significarunt regi, quid novi
in itinere eorum accidisset. Rex postualavit,
ut puer sibi monstraretur, jubens apportari.. In-
tuenti cum vultus pueri bene probaretur, loqui-
tar: hic, credo, magnis est natalibus, beneque
accidit, quod repertus est. Dein puerum aqoa
fecit lustrari, et nomen imponi, Knutumque ap-
pellari: idque ea de causa, quod puer, cam in-
ventus - est, innexum fascia annulum in fronte
gesserat; qua ex re nomen sumsit rex, quod
puero indidit; eidem nutricem dedit boni nomi-
nis, eum gnatum suum appellavit, bene eum tra-
ctavit, et admodum dilexit. Cum wtas Gormi
regis processisset, senex jam factus, morbum
nactus est, sibi fatalem; et ante quam moreretur,
cum intelligeret, quorsum valetudo sua exitura
esset, amicos suos ad sese- cognatosque vocavit,
hosque rogavit, suo ut arbitrio permitterent, cui
se mortuo cives ac regnum jurejurando accederent,
quod ut eorum voluntate fieri liceret, postulavit:
significat, velle se Knuto totum regnum dare,
eidemque omnes eas res, qux majorem ei quam
antea auctoritatem conciliarent, se mortuo con-
cedere. Qui cum civium gratia valeret, suisque
esset carissimus, affirmant, hujus rei arbitrium
penes regem fore, moxque confectum negotium
est, et post haec rex vita sua fungitur. Jam
accipit Knutus regum et cives et omnes opes,
quee Gormo fuerant, et suorum sibi gratiam con-

1) Antecedentia, cum in 4 legi non potuissent, ex R desumta
fuerunt, )

e e

ciliat; [gignit sibi unum filium, qui Gormus no-
minatus est, qui primo Stultus, deinde, cum ad
justam eetatem pervenerat!, Grandavus et Potens
appellatus est.

2. Haraldus nominatus est dynasta, qui
Holsatiz preefuit, cognomine Klakkius, vir sapiens.
Unam babuit filiam, nomine Thyriam, quée omnium
feminarum erat sapientissima, et somnia callidius
quam ceteri mortales interpretabatur; eadem et
aspectu venusta. Eo loco dynasta omnem ver-
sari existimabat regni administrationem, quo loco
versabatur filia sua; quare eam omnium consi-
liorum fecit participem, summoque amore pro-
sequebatur.  Atque tum, cum Gormus ‘injustam
staturam excreverat, regiamque dignitatem acce-
perat, e regno profectus est, eo consilio, ut filiam
Haraldi dynastee peteret. Qui si gnatam sibi
nuptum dare recusaret, animo statuit, dynastam
infesto exercitu aggredi. Haraldus dynasta ac
filia ejus Thyria de profectione et consilio regis
Gormi certiores facti, missis obviam nuntiis, eum
ad honorificum ~convivium invitant; quo ille ac-
cepto, ibi' commoratur magno honore habitus, ne-
gotio "suv intentus. Cumque’ dynastze causam
adventus sui aperuerat, hic ea dat responsa,
rem penes ipsam fore: multo enim est ea me
prudentior. Cumque rex ei ipsi rem proposuisset,
tum ea sic loquitur: hac quidem vice hoc non
confiet, quin tu re sic gesta domum redito, exi-
miis et splendidis muneribus donatus. Sin vero
tibi. caree est, mecum ut Jjungaris matrimenio,
tum simul atque domum veneris, faciendam cu-
rato ®dem eca fere magnitudine, ut in ea qui-
escere tibi commodum sit; eo loco ponenda
®des, ubi nulla sedes antea sit facta: in hac
@de 2dormito prima nocte hiemis, atque tres

!) sic R; non conspiciuntur in 4. % solus, add F,

A2

noctes continuas, et si quid somnies, exacte me-
moria teneas; deinde homines ad me mittas,
qui mihi somnia tua, siqua erunt, referant, tum-
que his edicam, potiturus sis connubio, an non.
Ceterum non est, cur hanc conditionem repetitum
eas, si nihil somniabis. Atque post hoc eorum
colloguium rex Gormus haud diu huic convivio .
interfuit, sed ad reditum -se paravit, cupidus
tentandi hanc ejus prudentiam remque ab ea
praescriptam; atque jam domum proficiscitar,
magno honore et amplis muneribus donatus.
Et cum domum pervenerat, omnia sic, uti pree-
ceperat illa, exsequitur: faciendam curat sedem;
quo facto hanc mdem ingreditur, uti praceptum
erat; extra ad wdem trecentos armatos locat,
qvi vigilarent et excubias agerent, veritus in-
sidias; jam in lecto, qui in wde factus erat, de-
cumbit, et obdormiscit, et postea somniat, in
eademque w®de tres noctes dormit. Jamque post
heec rex nuntios ad dynastam -et Thyriam, filiam
ejus, mittit, qui somnia sua renuntient. Qui cum ad
dynastam et filiam ejus- venissent, liberaliter ex-
cipiuntur; mox. regis semnia filiee dynaste expo-
punt. Tum’ ea, auditis somniis, locuta est: nunc
vos hic, quamdiu vobis libitum fuerit, maneatis;
hoec veroe regi vestro referatis licet, me ei nu-
pturam. Et reversi domum, has res regi refe-
runt. Quibus auditis rex, curis levatus, hilaris-
que factus, brevi post domo iter parat magno
cum comitatu, hoc negotium transacturns; atque
[felici defunctus itinere pervenit in' Holsatiam.
Haraldus dynasta; precepta de profectione ejus
fama, splendido apparato convivio eum: excepit;
moxque illi (Gormus et Thyria) matrimonii amo-
risque foedere juncti sunt: hoc vero oblectamenti

Y sic F, non conspiciuntur in A.

in convivio .(nuptiali) adhibitum est, ut rex Gor-
mus somnia sua referret, ea vero relata inter-
pretaretur.. Rex ita dicit, somniasse se prima
nocte hiemis, et tribus noctibus, quibus in mde
dormivisset: hoc somniavit, visum esse foris con-
stitutum, et totum regnum suum oculis perlu-
strare; vidit mare tam longe ab terra recedere,
quantum conspectus oculorum ferre non potuit,
tantusque extitit maris recessus, ut omnia freta
insulas interluentia oninesque sinus exsiccarentur.
Quo facto vidit tres boves albos e mari escen-
dere et in terram excurrere, prope ab eo loco,
ubi ipse fuit; qui, quo loco advenerant, omnem
herbam depasti, gramine nudo solo relicto, re-
cesserunt. Alterum somnium, huic perquam si-
mile, tale erat: visi adhuc sunt ei tres boves e
mari egredientes, colore rubro, valde cornuti:
hi quoque, velut priores, ubi aliquantum temporis
eo loco commorati erant, gramina terrz depasti
in mare recesserunt. Adhac tertium somnium
ei oblatum, his consimile: visus sibi est rex tres
boves videre mari egredientes, omnes colore
nigros, cornibus- multo maximis; qui aliguantis-
per worati; eadem via abscesserunt, et in mare
regressi sunt; et post hac. visus est sibi tantum
audire fragorem, ut per totam Daniam exaudiri
putaret, quem ab sstu maris ad terram acce-
dentis ortum intelligebat. Nunc autem velim,
ait, regina, somnia interpreteris in oblectamentum
couvivarum, tuamque sic sapientiam ostendas.
Ea non recusavit, somniaque interpretari ceepit,
primoque incepit explicare somnium; quod pri-
mum - erat, atque sic loquitur: ubi boves colore
albo e mari in terram egressi sunt, ibi tres
fore augurer hiemes magnas, tantamque "deci-
dentium nivium vim, ut omnis frugum proventus

totam Daniam sit frustraturus. Ubi vero alii
ires boves tibi visi sunt e mari egredientes,
coloreque rubro esse, ibi venient aliz tres hiemes,
parum quidem nivos, nec tamen exigue, quod
tibi visi sunt boves depasci gramina terree. Quod
vero tertii boves e mari egrediebantur, colore
nigro, tertizze venient tres hiemes, quee tam erunt
acres, ut dicturi sint omnes, se tales non re-
cordari, tamque atra caritas et calamitas terree
ingruet, ut exemplo sit peene caritura; hoc vero
quod tibi visi sunt beves valde cornuti esse,
portendit multos rebus, que ipsis sint, spoliatum
iri. .[Quod autem ownes regressi in mare sint,
[ea dixit anni difficultatem ab terra recessuram,
et in mare redituram!, unde boves? advenissent.
Quod vero ingentem fragorem audivisti, acce-
dente maris astu, hoc prenuntiare credo poten-
tium virorum certamina, qui hic in Dania con-
gredientur, preliaque et magnas pugnas com-
mittent; in ea quoque opinione sum, horum, qui
istis bellis erunt impliciti, quesdam te cognatione
attingere; et si hoc, quod postremum somnii fuit,
prima neete somaiasses, bellum-tua wtate eru-
pturum esset; nunc vero nihil nocebit;. neque
ego tecum iniissem matrimonium, si ita somni-
asses, uti antea demonstravi. Heec autem omnia,
quee de difficultate annonee habuisti, somnia pro-
curare potero. Et jam post hoc convivium in-
grediuntur iter, rex Gormus ac Thyria regina,
domum in Daniam profecturi; multasque naves
frumento alioque commeatu onerandas curarunt,
et sic annonam in Daniam intulerunt, et quovis
deinceps anno, donec ingruit difficultas- annonz,

Hea posterio}i signo omitt. A, unde apparet Cod. A ex alio
codice exscriptum esse, una linea a librario omissa, textus k.
i. sequitur cod. F. *)qu® a priori signo sunt, omitt. R,

quam ea predixerat. Ut vero ingruit fames,
nihil neqie ipsis damni, neque ceteris attulit,
qui - prope eos in Dania habitabant, propter com-
meatus ab ipsis provisos: nam ommibus: civibus
magnam copiam rerum necessariarum submini-
strabant. Hinc Thyria omnes matronas, quas
Dania tulisset, prudentia superare vulgo existi-
mata est, nomenque Danmarkarbét (Danice le-
vamentum v. ornamentum) adepta est. Regi
Gormo et Thyriee duo fuere filii, quorum ma-
jori natu nomen erat Knuto, minori Haraldo.
Quorum cum uterque magnam sui spem faceret,
tamen Knutus in pueritia fratre prudentior erat,
et plerosque homines. puleritudine, corperis ani-
mique preestantia, peritiaque omnium artium, quee
€o tempore colebantur, superavit; idem albo co-
lore conspicuus, artis natureeque bonis omnes
antecellnit; adolevit apud avum suum dynastam
Haraldum Klakkium, qui Koutum educavit ma-
- gnoque amore dilexit; in adolescentia apud omnes
gratiosus fuit. Haraldus autem in aula patris
educatus, fratre multo fuit junior, primaque jam
wetate ferocis ac vehementis ingenii, et tractatu
difficilis: qua re factum est, ut in adelescentia
omnes a se alienaret.

3. Fertur rex Gormus legatos aliquando
ad socerum Haraldum misisse, eumque ad se
invitasse ad jolense convivium. Accepta condi-
tione dynasta se proxima insequenti hieme con-
vivio adfuturum promisit; quo facto rediere le-
gati, regique venturum satrapam ad convivium
renuntiarunt. Cumque adesset tempus, quo dy-
nasta se itineri domo accingeret, quales libuit
itineris comites ad convivium delegit, quorum
numerus memorie non proditus est. Hi susce-
ptum iter contenderunt, donec ad sinum Limicum

(brachiatum)pervenerunt. Hic arborem.quandam
stantem conspexerunt, cujus natura ipsis mira-
bilis videbatur: nimirum excreverant in arbore
poma .admodum quidem exigua, sed viridia ac
florentia; sub arbore vero alia jacebant poma
vetusta magnaque. Quse cum magnopere demi-
rarentur, dynasta miraculo rei permotus, quod
poma eo, quod tunc erat, anni tempore virereat,
illis, quoe precedenti @state adolevissent, sub
arbore remanentibus: revertemaur, inquit, neque
longius procedemus. Itaque dynasta cum omni
comitatu revertisse, domum pertendisse, ibique
reliquum hiemis cum. aulicis transegisse dicitur.
Regi ‘mirum videri, non adesse dynastam, exi-
stimavit tamen, allqulbus gravioris momenti ne-
gotiis lmpedltum remansisse. Aliquantum inde
temporis, sestasque proxime insequens pulla re
memorabilis. Insequenti hieme rex legatis iterum
in Holsatiam missis socerum dynastam ad con-
viviom, ut antea, invitat. Quid multa? dynasta
iterum se adfuturum promittit; legati revertuntur,
regi exitum negotii renuntiant. Cumque consti-
tutum adesset:-anni tempus, dynasta . domo cum
comitibus profectus, iterum ad sinum Limicum
contendit, conscensisque navibus trajicere sinum
parabat. Memoriz proditum est, comitatas eos
‘esse canes feminas, catulos uteris ferentes. Ut
vero conscenderant naves, visi sunt dybpaste
catuli, utero matrum inclusi, ipsis canibus tacen-
tibus, latrare. (Quam rem dynasta suique omnes
pro. dirissimo portento habere, neque longius
procedendum censere. ltaque reversi domum
contendere, instansque festum jolense domi ce-
lebrare. Interea procedit tempus usque ad ter-
tiam hiemem; tum rex denuo legatis missis dy-
nastam invitat ad cenvivium; qui cum etiam nunc
venturum se promisisset, redeunt legati, et regi

exitum negotii renuntiant.  Jam dynasta iter de-
nuo domo parat, constitutoque 'tempore cum
comitibus proficiscitur, ireque perseverat, donec
cum suis prospero functus itinere ad ‘sinum
Limicum pervenit, trajectoque sinu, quod serum
diei esset, in ora sinus transigere noctem sta-
tuit. Hic oculis eorum oblatum visum est, quod
non spernendum existimarunt: nimirum duos con-
spexerunt fluctus decumanos, alterum in inferiori,
alterum in exteriori parte sinus consurgere,
invicem contra tendentes, qui cum in magnam
molem exsurrexissent, concurrentes collidentes-
que ingentem maris sestum fragoremque exci-
tarant, quo accessit, quod mare sangvinis colo-
rem traxisse videbatur. Hic dynasta: hec ma- -
gna prodigia sunt, inquit; eis moniti revertemur,
mihi enim animus adire convivium refugit.  Sie
faciunt: redeunt domum; dynasta proximo festo
jolensi domi se continet. Altera vero ex parte
rex graviter irasci, quod dynasta sepius invita-
tus nunquam venire dignatus esset, causa igna-
rus, cur vocatus non adfuisset. Itaque eadem
hieme rex Gormus Haraldum dynastam, socerum
Suam, & quo ‘magna se affectom contumelia exi-
stimabat, - quod honorificam conditionem ab se
oblatam indigne respuisset, quippe qui sapius
invitatus nunquam adfuisset, bello persequi sta-
tuit.  Quo cognito Thyria regina regem a pro-
posito his verbis revocare conata est: que te
illumque intercedit affinitatis necessitudeo, inquit,
te minime decet, bellum ei inferre, cum in-promtu
sint-rationes multo honestiores ad hanc rem de-
cidendam. Quibus reginz monitis rex aliquan-
tum mitigatus, belli inferendi consilium abjicit
Inde rex Gormus id econsilii cepit, ut missis le-
gatis dynastam arcesseret, causam exquisiturus,
cur vocatus non adfuisset: nempe hoc consilium

dederat regina, ut socer ac gener primum con-
venirent et inter se colloquerentur, tumque vi-
derent, quo loco res versaretur. Jam legati
regii ad dynastam delati mandatum regis expo-
nunt, quo cognito dynasta, amplissimis viris co-
mitatus, maxima celeritate ad regem proficisci-
tur. Rex socerum satis prolixe excipit; mox
ambo in curiam secedunt; quo cum pervenisscot,
rex dynastam interrogat: quee causa fuit, inquit,
quod sepius invitatus a me adfuisti nunquam,
meque ipsum oblatamque -conditionem ita spre-
visti? Cui dynasta respondit, se hoc minime
contumelize causa fecisse, quod swpius invitatus
ad eonvivium nunquam adfuisset, sed alias acces-
sisse causas; dein, quee viderant prodigia, regi
nuntiat, de quibus supra exposuimus; postremo
regi se interpretaturum ostendit, si scire averet,
quid magna ista portenta siguificarent aut por-
tenderent. Annuente rege dynasta fatur: de
arbore dicere ordiar, quam! viridibus et exiguis
pomis onustam vidimus, vetustis et grandibus
pomis: infra jacentibus; id quod .novam religio-
nem, que has in terras introducetur,. portendere
existimo, quam religionem, utpote augustiorem,
pulcra illa poma reprasentant; eam vero reli-
gionem, quee ad hoc tempus invaluit, represen-
tant, credo, poma vetusta; que ut in solo jace-
bant, putredini obnoxia et in pulverem resol-
“venda, ita heec religio, altera illa terras pera-
grante, abolebitur, et in nihilum redacta, tenebra-
rum iostar luce dispulsarum, omnino evanescet.
Alterum prodigium fuit, quod catulos in utero
canum feminarum latrantes audivimus; hoc si-
gnificari puto homines natu minores, qui ea te-
meritate erunt, ut natu majoribus sint oblocuturi;
et vero perquam est simile, horum auctoritati

1) sub adultam hiemem, add. B,

non minus tributum iri, etsi majores natu ple-
rumque consilio prevaleant; hos autem, ad quos
ista pertinent, nondum puto in lucem editos:
canibus enim tacentibus latrarunt catuli nondum
in lucem editi. Tertium prodigium fuere fluctus
decumani, quorum alterum in sinus parte interiori,
alterum in exteriore, ex adverso exsurgentes,
medio sinu concurrentes, et mutuis amplexibus
inter se collidentes conspeximus, quorum motu
turbatum mare sangvineum colorem reddidit.
His portendi puto virorum potentium dissidia,
quze hac in terra orientur, unde gravia prelio-
rum bellorumque incendia erumpent, quorum scin-
tillas aliquas in sinum Limicum, ubi portenta jam
memorata nobis oblata sunt, sparsum iri, veri
non est absimile. Rex, cui persvasum esset de
horum dictorum veritate, prudentiam dynastee ad-
miratus, ommi abjecta ira, socero securitatem
pacemque concessit; nam ferunt, antequam rex
et dynasta ingressi curiam essent, subornatos a
rege, qui dynastam ferro invaderent, si ipsi ne-
gligentia et superbia dynaste:factum Vvideretur,
ut sepius ad. convivium inmvitatus nunquam ve-
nisset, quod intellecturum se, ubi in colloquium
soceri venisset, confidebat; nunc vero, quod non
adfuisset, satis esse cause judicabat. His actis
rex et dynasta a colloquio abscedunt, dynasta
aliquantum temporis apud generum magno in ho-
nore versante. Post hec gener ac socer gra-
tia reconciliata integraque amicitia digressi sunt
Rex dynastam digredientem eximiis muneribus
prosecutus est; hie itaque cum comitibus dis-
cessit, domumque reversus est. Haud ita multo
post Haraldus dynasta in terras australes susce-
pto itinere pervenit in Saxoniam, christianee re-
ligioni nomen dedit, neque postea unquam in
regonum suum reversus est.

4. Sed revertamur ad regem Gormum
filiumgue Haraldum. Hic, ut primum aliquantum
juvenilis vigoris nactus erat, dissidia cum patre
exercere ceepit. Hinc rex Gormus id consilii
cepit, ut filium ab se dimitteret, traditis aliquot
navibus. Haraldus quavis hieme in Dania se
continebat, hac terra pro perfugio, ubi tuto vi-
veret, usus. Quod vitee genus cum aliquantum
temporis secutus esset, dicitur ab rege Gormo
patre petiisse, ut tantas possessiones tantumque
principatum su2 ditioni et dominio adderet, quan-
tum Haraldus Klakkius, avus suus, Knuto de-
disset. Quee postulata cum  a patre non impe-
traret, grave odium inter fratres, Knutum et
Haraldum, ortum dicitur: quod Haraldus, qui se
jam tum fratri multis in rebus postponi judicaret,
postea non minus posthabitum iri suspicatus esset.
Et aliquo loco memorie proditum est, Haraldum,
qui precedenti estate piraticam in regionibus
orientalibus (maris Baltici) exercuisset, subse-
quenti autumno in Daniam, ubi hiemare solitus
crat, non pervenisse.  Alia vero relatio prodit,
regem :Gormum; legatis -in Holsatiam missis, in-
vitasse Knutam filium . ad  convivium, festo jo-
lensi celebrandum. Justo tempore appetente,
Knutus cum . comitibus, classe trium navium do-
mo profectus, itineris rationem sic instituit, wut
sero- die, festum jolense pracedenti, in sinum
Limicum appelleret. Eadem ipsa vespera eodem
advenit frater ejus Haraldas cum classe novem
aut decem navium, e mari Baltico delatus, ubi
precedenti sestate piratice faciende causa ex-
cubaverat. Hic certior factus, eo loco cum tri-
bus navibus preesentem adesse fratrem Kuutum,
inimicitiis, quee eos intercesserant, in memoriam
revocatis, ‘suos induere armaturam armaque ex-
pedire jussit, denuntians: nunc ego ac Knutus

frater rem armis decernemus. Knutus de con-
silio et proposito fratris Haraldi .certior factus,
etsi numero copiarum inferior erat, tamen pro-
hibere oppugnantes statuit: mox sui arma ca-
piunt, cuncta ad defensionem parant, Knuto mi-
lites cohortante. Mox Haraldus ab omnibus
partibus impetum in Knutianos facit, praeliumque
extemplo inter fratres commissum; quz pugna
accidit ipsa vespera, primam festi jolensis feriam
antecedente. Is preelii exitus fuit, ut Knutus
caderet, suis omnino, aut pzne, occisis, eo quod
Haraldus preevalentem copiarum multitudinem in
usum suum convertebat.

5. His confectis rebus Haraldus ac .sui
cursum contenderunt, -donec eo locorum, ubi se
rex Gormus continebat, sero vespere pervene-
runt, plenaque instructi armatura ad sedem re-
giam adscenderunt, Quidam rerum periti auctores
sunt, Haraldum consilii incertum haesitasse, qua
potissimum ratione patrem de his rebus certio-
rem faceret, eo quod rex Gormus votum voverat,
capite luiturum, qui mortem Knuti filii sibi nun-
tiasset. - Hic Haraldus, misso Hoko quodam, jurata
sibi inecessitudine juneto, matrem Thyriam orat,
ut. alignid consilii excogitet, quo his difficulta-
tibus se expedire possit. Paulo post ipse ma-
- trem adit, rem ei aperit, consilium ejus exposcit.
Ea id consilii dedit, ut ipse patrem adiret, eique
rem novam nuntiaret: coaflixisse duos accipitres,
alterum toto corpore album, alterum griseo colore,
‘eximium utrumque, eo certaminis exitu, ut al-
bus ille mortem oppetiisset, cunctis magnopere
desideratus. Inde Haraldus ad milites reverti-
tur, neque post multo ad aulam patris profici-
scitur, ubi rex cum aulicis mensis accumbens
poculis indulgebat. Aulam ingressus patrem adit,
quze mater ei suggesserat de anticipitribus, nar-

rat, peroransque, mortuum jam esse album ac-
cipitrem, significat. Quibus dictis, quam citissi-
me foras se proripit, matremque iterum convenit.
Quo vero nocturno hospitio ipse ac milites usi
fuerint, memorize non proditum est. Rex his,
quee narraverat filius, quantum observare licuit,
animum non advertit, sed, cum quamdiu libuisset
poculis indulsisset, cubitum ivit. . Insequenti vero
nocte,.cum homines relicta aula cubitum seces-
sissent, Thyria regina, suis advocatis, omnia
aulee peristromata detrahi jussit, quorum loco
[livida (atra) auleeal curavit inducenda, donec
“aula penitus velata esset. Ea de wcausa haec
feeit, quod id ‘temporis prudentium virorunr pree-
ceptis cautum fuit, si res lugubres auribus mor-
talinm accidissent, ne quis verbis significaret,
sed ita faceret, uti ea tunc fieri jusserat. Gor-
mus grandevus sequentis diei mane cubita sur-
~rexit, ad solium accessit, ibique consedit, com-
potationem auspicaturus. Aulam vero ingressus,
cum per pavimentum progrederetur, inspectis
anlee parietibus ac stragulis, se in solio, ut an-
tea attigimus, coflocavit. Thyria in altera sede
primaria et solio juxta regem .adsidebat. Rex,
silentio rupto, locutus est: tuo haud dubie con-
silio, Thyria, factum est, inquit, quod aula hoc
modo vestita est. Quam ob rem tibi hoe veri-
similius esse videtur, domine? inquit ea. [Quia
hoc modo, inquit rex, significare mihi vis ceedem
Knuti filii mei. At vero tu mihi jam narras, in-
quit regina?. Ubi h®c loqui ceeperant, rex
Gormus solio surrexerat; his autem dictis ma-
jori cum nisu resedit, nulloque  edito responso
ad parietem aule se reclinavit et animam effla-
vit. Mox funus regium inde ablatum et ad se-

1) atris velis et griseis pannis, F. %) que ab signo sunt cum

omiserit 4, cx F desumta sunt.

pulturam deportatum; tumulus, jussu regine, in
honorem mortui exstructus. Tunc ille centum
fere annos rex Danis imperaverat. Post haec
regina ad filium Haraldum mittit, ut domem cum
universis copiis concedat, patrisque mortui epu-
las funebres celebret. Ille matris dicto morem
gerit; instructeeque epule lautee et splendidee.
Quo facto reipublicze civinmque gubernationem,
universumque imperium, quod patri fuerat, ad-
ministrandum suscipit.  Dein conventus populi
agit, et rex a Danis creatur totius imperii, quod
patri, regi Gormo, fuerat. Post heec aliquot an-
nos quietum regnum habuit, et rempublicam com
gloria magnaque lawde administravit; idem im-
perium severe et magna cum auctoritate exer-
cuit, civiumque gratiam sibi conciliavit.

6. Hoc loco commemorabimus virum, his
rebus implicitum, Hakonem, Sigurdi dynastee
Ladensis filium, cui et domicilium et genus in.
Norvegia fuit; is quatuor Norvegie provincias,
quibus dynaste nomine prwesset, quasi suo jure
sibi vindicavit. Sed hoc tempore Haraldus Gra-
feldus, hujusque mater Gunnilda, regum genitrix
appellata, Norvegie imperarunt. Qui cum Ha-
konem, postulatorum aut nihil aut totum cupien-
tem, imperio prohiberent, ille magno cum mi-
litum numero classeque decem navium Norvegia
profectus, piraticam exercere coepit, eademque
estate multa loca populatus est. Proximo au-
tumno cum classe et copiis Daniam ingressus,
amicitam Danorum regis expoposcit, veniam
petens, ut in ejus regno sibi tuto agere et per
hiemem morari liceret. Rex Haraldus, re lu-
bentissime concessa, ei cum sexaginta viris au-
licum secum hospitium obtulit. Qua accepta con-
ditione Hakon cum his copiis regem adit, reli-
quis militibus diversis Daniz locis hospitio pro-

specto. Adhzc memorie proditum est, Knutum
Gormidem filium reliquisse, nomine Haraldum,
cognomine Aurosum. Hi¢c cum multas terras
populationibus vexasset, magnaque praeda potitus
esset, haud multis post noctibus ad Daniam ap-
pulit classem decem navium, ea mente, ut apud
avum Haraldum Gormi filium hiemaret, tutumque
in regno ejus perfugium haberet. Rex Haraldus
nepotem -et cognominem suum benigne excepit,
eumque ad se cum totidem viris, quot addu-
xerat Hakon, invitavit; qua conditione usus est
Haraldus. Sic utrigue, Hakon et Haraldus Au-
rosus, eodem loco se continent, magno apud
regem Danorum honore habiti Eadem hieme,
cum instaret festum jolense, convivium majori quam
ceteris anni temporibus magnificentia, cum exi-
mio potu ceteroque apparatu, tum frequentia
convivarum, qui more solito ad festum jolense
fuerant invitati, instructum est. Memorie pro-
ditam est, hanc compotantibus fuisse colloquendi
oblectandique materiam, numquis. regum septem-
trionalium coavivia majori liberalitate et magni-
ficentia instrueret, quam Haraldus Gormi- filius,
omnibus ad unum consentientibus, toto orbe se-
ptemtrionali omnibusque locis, quibus lingva Da-
nica usurparetur, nullum esse regem huic parem.
Sed fuit intra aulam vir, qui his ne minimum
quidem moveretar, seque ab tali colloquio omnino
abstineret, nimirum dynasta Hakon Sigurdi filius.
Hic vero evenit, quod vulge dicitur, multas esse
regibus aures: nam mox.delatum ad regem est,
Hakonem nullo adjecto verbo honorem ejus am-
plificavisse, ceteris in unam sententiam euntibus.
Postea vero, elapsa nocte, Haraldus Gormi filius
Hakonem dynastam et Haraldum Aurosum ad
colloquium invitat; hique tres in curiam sece-
dunt; quo cum venissent, rex Hakonem com-

pellans interrogat, an professus sit, ipsum.ceteros
regnorum septemtrionalium reges non antecellere:
‘sic enim ad se delatum esse. Ad heee dynasta:
ego vero, domine, in neutram partem professus
sum quidquam, cum alii hanc rem summo studio
urgebant: nam ego ceterorum sermoni me haud-
quaquam immiscui, quare omni culpa vacare mihi
videor. Itaque hoc scire aveo, inquit rex, quam
afferas causam, car tibi hoec res secus atque
aliis hominibus videatur. Haud difficultate caret,
domine, inquit dynasta, hujus rei commemoratio;
at vero mihi quidem is dignitate aliis minime
preestare videtur, eui, vectigalibus ipsius ab alio
“occupatis longoque tempore retentis, desint vi-
res animusque ad repetendas res. Hic rex, cum
paulisper tacuisset, rupto silentio: rem pensitando
intellexi, inquit, vera esse hanc in rem a te di-
cta et prolata; verum non est, quod callidissi-
mus dynasta mihique amicissimus vociteris, si
excogitare nequeas consilium opprimendi Haraldi
Grafeldi filii, ad quem dicta tua spectare intel-
ligo. Cui dynasta: ita demum honos tuus, me
et Haraldo  Auroso nepote tuo, invitandis, auge-
bitur, 'si ab hoc’ tempore majoris quam antea
auctoritatis existimabere. Quare, age, nos omnes
una consilium capiamus, quod e re nostra fore
videatur, nostrumque omnium honori inserviat.
Itaque ‘nunc tale consilium strue, inquit rex, jam-
que consilii capiendi solertiam prudentiamque,
que io te adeo laudantur, adhibe. Hakon: si
cura struendi consilii in me devolvetur, jam ex-
cogitatum consilium est: nimirum una navis, a vi-
ris bene instructa, hinc mittenda est ad Haraldum
Grafeldum: significato, te eum haud multis co-
mitatum summa cum honoris testificatione invi-
tare- ad convivinm honoris causa instituendum,
eique per legatos nuntiato, posse res inter vos
Vol. XI. B

controversas mutuo congressu transigi; hoc quo-
qve his mandatis accedat, inquit, te statuisse
nuptias petere. Gunnildee, matris ejus; cujus ego
ingenium novi, eam, quamvis nonnihil annis prove-
ctam, si heec proposita fuerint, summo studio
filium ad suscipiendum hoc iter hortaturam: sei-
licet jam dudum virorum appetentior existimata
est; nos vero te omni opera adjuvabimus. Ha-
raldo vero Auroso, nepoti tuo, hoc tribuito, ut
ei. dimidiam partem Norvegie, mihi alteram di-
midiam, concedas, si Haraldum Grafeldum ita e
medio tollere poterimus, ut neque tu, neque
milites toi ei negotio implicentur. Tibi vicissim
nos ambo, Haraldus Aurosus et ego, pollicemur
fore, ut ad te tanta ex Norvegia vectigalia re-
deant, quanta nunc recensebo: si hoc regnum
in nostram veniet potestatem, pendemus tibi cen-
tum viginti auri selibras et sexaginta accipitres.
Que consilia, a me in medium prolata, si suc-
cedent, nos omnes gloria et honore augebimur.
Rex Haraldus ad heec: heec ratio mihi baud im-
probanda videtur, eaque rata esto et confiat,
modo fortuna ceeptis adspirare velit. . Hec quo-
que consilii ratio Haraldo auroso vehementer
placuit, hisque actis ex concilio digressi sunt.
Neque multo post rex Haraldus navem apparan-
dam curat, faselum majorem, huncque sexaginta
viris instruit. Qui ut parati erant, iter institu-
tam feliciter perfecerunt, regem Haraldum Gra-
feldum in Norvegia convenerunt, commissaque
sibi mandata coram eo exposuerunt. Gunnilde
significant, regem Haraldum Gormi filium nuptias
ejus ambiturum. Quod cum audisset, evenit,
quod suspicatus erat, ut filium Haraldum ad iter
hortaretur: censeo, inquit, iter non differendum
(nam ego interea rempublicain administrabo, quod
tantisper non frustra futurum arbitrer), sed quan-



-C. 6-7. DE PIRATIS JOMENSIBUS. 19

tum fieri potest maturandum. His actis legati
Haraldi Gormi filii rediere, itinereque feliciter
functi, regi renuntiant, Haraldi Grafeldi €0 posse
adventum exspectari.

7. Post hec Hakon et Haraldus Aurosus
naves suas deduxerunt; quos Haraldus adeo
opibus sublevavit, ut sexaginta omnino naves
haberent, aquis innatantes, pleneque quasi ad
preelinm instructas, Haraldum Grafeldum, si ad-
veniret, adorturi. Neque vero ille frustra ex-
spectabatur: adfuit enim cum duabus navibus et
quadringentis et octoginta viris, nihil periculi
metuens. Congressi sunt in sinu Limico, loco,
qui Halsus dicitur. Hakon, causatus, nolle se
citra necessitatem magna navium multitudine ho-
stem oppugnari: quandoquidem, id quod minime
dissimulandum est, tam arcta inter me et Haral-
dum Grafeldum necessitudo, cognationis ratione,
intercedit, tibi victoriee gloriam perlibenter con-
cesserim. Haraldus, cui cum homine callidiore,
Hakone scilicet, res esses, his cohortationibus
faciles aures preebuisse dicitur. Nam post haee
cognominem suum quinquaginta navibus adortus
tolli clamorem bellicum jussit: ingruit preelium
hostilia non metuentibus, seque tamen strenue
ac fortiter tutantibus. Durante conflictu inter
cognomines, Hakon cum reliquiis copiarum se
conspiciendum non dedit. Rex Haraldus Gra-
feldus, cum in tanto constitutus periculo rem
dolis non carere sentiret, intelligens, quorsum
evasura res esset, ita locutus est: haud sine
magna voluptate praevideo, inquit, tuam, mi cog-
nominis, victoriam brevi fore duraturam; seio
enim, quee hic gerantur, Hakonis dynaste con-
silio fieri; qui, simul ac mortuus ero, te aggres-
sus confestim interficiet, necemque meam ulcis-
cetur. Hoc preelio rex Haraldus Grafeldus ecum

B2

maxima militum parte occubuisse dicitur. . Talem
jlle vitee exitum habuit, pestquam Norvegie im-
peraverat quindecim annos unacum fratribus et
matre Gunnilda, Quibus rebus cognitis Hakon
dynasta Haraldum Auresum suosque, cum essent
quam imparatissimi, vehementissimo remigio ad-
vehitur, militibus- Haraldi conditiones proponit,
utrum adversus se dimicare velint, an Haraldum
Aurosum in potestatem suam tradere, necem
Haraldi Grafeldi, cognati sui, se ulturum simu-
lans. Eligunt, ne adversus Hakonem dimicent,
gnari, necem Haraldi Aurosi regi Haraldo Gormi
filio gratam esse; atque hewec res, que jam in
aperto erat, secretis consiliis inter regem et Ha-
konem convenerat. Itaque Haraldus Aurosus
vivus comprehenditur, et in silvam abductus ar-
bore suspenditur. His gestis Hakon dynasta Ha-
raldum Gormi filium adit, ejusque solius arbitrio
rem decidendam permittit, quod Haraldum Au-
rosum nepotem suum interfecisset; sed sola si-
mulatione: nmam revera amborum consilio res
effecta fuerat. Rex Haraldus heac, satisfaciendi
causa, Hakoni irrogavit: siquando ipse auxiliis
indiguisset, Hakon expeditionem in Daniam una
vice faceret, evocatisque totius Norvegiae copiis
auxilio sibi veniret; quotiescunque nuntio misse
ejus consilia expetivisset, ipse adesset; praeter-
ea omnia vectigalia penderet, quorum supra men-
tio facta. Ante vero quam digrederentur, Hakon
aurum, quod Haraldo Auroso fuerat, undeque
nomen Aurosi fuerat adeptus, occupavit. Hoc
aurum, quod ex terris meridianis advexerat, duas
arcas explevit, quibus solo levandis duo viri
wgre suffecerunt. Hanc omnem pecuniam dy-
nasta preedee loco occupat, et ex eadem pecunia
regi Haraldo vectigalia in tres annos ante tem-
pus numerat, significans, se nom alio tempore

magis solvendo fore. Quod cum approbasset
rex, Hakon ab eo digressus ex Dania profici-
scitur, et in Norvegiam delatus, confestim Gun-
nildam regum genitricem convenit. Huic aperit,
se necem Haraldi Grafeldi, filii ejus, ultum esse,
occiso Haraldo Auroso; addens, Haraldo Gormi
filio pergratum fore, si ipsa cum splendido co-
mitatu relicta Norvegia ad se veniret: velle enim
eam secum matrimonio jungere. Re autem vera
Haraldus et Hakon, antequam digressi essent,
haec consilia communiter struxerant; adhaec, si
ea his laqueis se induisset, atque in Daniam ve-
nisset, subornarant, qui eam confestim interfice-
rent. Hoc loco res docuit, id quod multi locuti
fuerant, eam virorum cupidiorem videri: nam
tribus cum navibus, quarum singunle sexaginta
viris erant instructze, solvit, cursumque continua-
vit, donec in Daniam venisset. Cognito, Gunnil-
dam appulisse, Haraldus currus obviam ei et
comitibus mittit; ipsa splendido currui imposita;
missi significant, splendidissimas epulas ei in
sedibus regiis instructas esse. lidem per diem
currum agere perseverarunt, vespere vero, obor-
tis tenebris, non quidem ad aulam’ regis per-
venerunt, sed in objectam forte paludem inci-
derunt. Hic Gunnildee manus injecerunt eam
e cwrru sustulerunt . . . . ........0 in palu-
dem, ibique eam demerserunt. Ita extincta
est, quo loco palus Gunnildiana ab eo tém-
pore dicitar. Hoc facto abcesserunt, regem-
que adeuntes rem, quee gesta erat, nuntiarunt.
His rex: bene rem curastis, inquit; eo loco,
quem ei destinaram honorem, fruetur. Post
heec rex Haraldus et Hakon dynasta aliquot an-
nos rebus domi quietis usi sunt, cum et pax.

1) hic una et dimidia lineca cod. membranet abropta est. -

inter Daniam Norvegiamque intercederet, et ipsi
integram ‘inter se amicitiam colerent. Et aliquo
anno Hakon dynasta regi Haraldo sexaginta ac-
cipitres misit, declarans, faciliorem esse pensio-
nem uno, quam singulis annis solventi.

8. Eodem tempore Saxoniz et Peitolandis!
imperavit imperator Otto, dictus Rufus, ejusque
duo dynaste, quorum . alteri -nomen erat Urgu-
thrjoto, alteri: Brimiskjari. Memoriee proditum
est, Ottonem imperatorem festo quodam jolensi
votum vevisse, se tribus eestatibus, si usus peo-
sceret, copias in Daniam tradueturum, totique
regno, si efficere valeret, christianam religionem
imperaturum; eoque nuncupato voto imperator
copias ‘ad hanc expeditionem contraxit. Quo co-
gnito Haraldus Gormi filius, animadvertens, im-
peratorem numero copiarum multum valere, ex-
templo sexaginta viros, uno faselo vectos, in
Norvegiam ad Hakonem dynastam mittit, nun-
tiari dynastee jubens, sibi quam tune nunquam
magis opus fore, ut evocatis tota Norvegia co-
piis -auxilio sibi veniat. Missi ab rege profecti,
quo contenderant, pervenerunt regiisque .man-
datis expositis reversi sunt. Hakon dynasta;- cam
intelligeret, quanto-in discrimine res versaretur,
si Danie ceterorumque regnorum borealium in-
colee, inaudito exemplo ad christianam religionem
coacti, impedirentur, quominus instituta et reli-
gionem a majoribus traditam sequerentur, summa
cum celeritate huic mandato parendum existi-
“mavit. Itaque collecto milite subitario, plus ro-
boris habiturus, si longiori spatio dato. omnes
copize coiissent, ut paratus erat, cum classe na-
viam centum et viginti solvit, post eadem 2estate -
aliis ad eum ex Norvegia magno numero con-
fluentibus; dein, quo contenderat, non sine ma-

1) vide cap. 12. Hist. Olavi Tryggv. in Vol. 10.

gna itineris difficultate pervenit. Cujus adventu
in Daniam cognito rex Haraldus magnopere ga-
visus, extemplo obviam ei procedit .........1
‘summa cum benignitate, conviviumque apparavit
vevevese..b et hoc consilii capiunt, ut Ottoni
imperatori obcurrerent cum omnibus copiis, quee
per totam Daniam contractee fuerant; quarum
copiarum summi preefecti erant rex Haraldus et
Hakon dynasta. Itaque pergunt, donec impera-
tori obcurrunt. Mari congrediuntur; preelium sta-
tim cooritur, resque summo ardore geritur: to-
tum diem confligunt, multis utrinque cadentibus,
pluribus tamen ex Ceesarianis. Adpropinquante
nocte, factis in tres noctes indueciis, appelluntad
terram utrique, et sese comparant.. Elapsis tri-
bus noctibus, acies imperatoris Ottonis et regis
Haraldi Hakonisque dynaste concurrunt, jamque
terra pugnatur. lmperator adversam preelii for-
tunam expertus, multo plures suorum hoc die
amisit, tandemque cum suis terga vertit. Eo
die imperator Otto equo vehebatur. llle, suis
ad naves tendentibus, ad mare devectus equo
perhibetur, hastam inauratam totamque sangyine
madentem manu - geress; qua in mare - defixa,
omnipotentem Deum obtestatus, loquitur: alio tem-
pore cum in Daniam venero, aut religionem chri-
stianam in Daniam introducam, aut hac in terra
vitam profundam. His dictis imperator Otto ac
sui naves conscendunt, et in Saxoniam rever-
tuntar. Hakon dynasta apud regem Haraldum
remansit, eique multa utilia consilia dedit. Tunc
opus (castellum) illud fama celebratum, quod
munimentum Danorum appellatur, faciendum cu-
raverunt, ‘qui agger ductus erat inter Eidoram
et ostinm Slize per transversam terram inter ma-
ria. His gestis Hakon dynasta in Norvegiam

2) hoc loco una linea cum dimidia ex membr. abrupta est.

revertitur. Ante vero quam digrederentur, ad
regem - sit locutus est: ita comparata res est,
domine, utquam optarim facultatem pendendorum
vectigalium, ea -mihi propter ingentes labores et
sumtus tua causa faciendos deesse videatur;
quanquam ante omnia cupio, his molestiis libe-
ratus, vectigalia tibi solvere. Rex respondit, et
rem ejus arbitrio permisit; et tamen intelligi po-
tuit, regi- vectigalia justo serius expensa videri.
Sed re sic comparata dlgresam, Hakon dynasta
in regnum suum rediit, insigni reportata victo-
ria glorians. - Inde per tres annos res Norve-
gicee ac Danice quietze. Quorum annorum spa-
tio imperator Otto exercitum conscripsit, immen-
sumque contraxit numerum copiarum; elapsisque
bis' tribus annis hune ingentem exercitum in
Daniam traduxit, comitatus dynastis Urgothrjoto
et Brimiskjare,

9. His cognitis rebus rex Haraldus toti-
dem, atque antea, viros ad Hakonem dynastam
mittit, eique significari jubet, sibi nunquam ma-
gis quam tunc ejus.auxilio et copiis opus fuisse.
Hakon dynasta, cum intelligeret, quanto in dis-
erimine res esset, summa celeritate regis Ha-
raldi mandato parendum ratus, ut primum paratus
erat, proficiscitur, neutiquam paucioribus, quam
superiori tempore, copiis stipatus. Ut Daniam
attigerat, confestim duodecim viris comitatus ad
regem Haraldum se confert. Cujus adventu rex
vehementer letatus, cum studium, quo suze ne-
cessitati- subveaisset, collaudasset nunc omnes
milites tui, inquit, hominibus obviam missis, hue
deducti convivio excipientur; nam vestrum uni-
uscujusque adventus mihi gratissimus est. Ante-
quam heee fiant, inquit dynabta, rem diligentius
excutiamus: me quidem ipsum expeditionis so-
cium et consiliorum participem, nec non copias,

quas nunc habeo, hoc est, duodecim hosce viros,
sed mon plus militum, nisi ipse velim, jure po-
stulare potes; nam antea una vice copiis evo-
catis, quemadmodum ab initio- inter nos conve-
nit, tibi auxilio veni. Vera quidem sunt, que
loqueris, inquit rex Haraldus, verum destitui me
harum copiarum auxilio, -quas amicitize ergo huc
adduxisti, passuram te minime spero. Quod in
meos mihi jus est, inquit Hakon, eo spectat, ut
sui officii putent me sequi, ut meum regnum meam-
que terram tueantur, non ut Daniam aliave regna
defendentes corpora sua infestis hastis objiciant,
nullis preemiis, nullis honoribus vicissim reportatis.
Quid tu tuique mereri velitis, inquit rex Haraldus,
ut mihi nunc, cum maxime est opus, auxilio ve-
niatis? certis enim nuntiis cognovi, imperatorem,
quocum mihi res erit, numero copiarum longe
superiorem esse. Cui dynasta: una preaescripta
conditio est, inquit, de qua inter me et commi-
litones convenit, nimirum hoec, ut omnia vecti-
galia Norvegica, que nondum soluta sint, re-
mittas, eaque adeo remittas, ut Norvegia ab hoc
tempore nunquam tibil tributa pendat. Sin vero
hanc conditionem: respuis, ommes copie, quas
huc adduxi, revertentur, preter me ipsum et
hosce duodecim viros hic preesentes, qui rema-
nentes auxilio tibi erunt; omnia enim quee pacti
sumus, préaestabo. Hic rex: tua prudentia consi-
liique solertia, qua cunctos homines circumvenis,
haud sine causa depradicatur; nam et mihi duee
nunc ancipites conditiones proponuntur, quarum
neutra- mihi commoda videtur. Jam diligenter
has conditiones excute, inquit dynasta; ego vero
sic existimo, nulli tibi usui fore tributa Norve-
gica, si hic in Dania vitam amiseris. Celeriter
optionem faciam, inquit rex, cum res in hunc
1) Daniz, F ’

locum deducta sit, ut tu mihi, quam potes summa
fidelitate et virtute, cum omnibus copiis tuis au-
xilium feras, quo facto, quee postulas, impetra-
bis. His actis extemplo missi, qui omnes dyna-
stoe milites ad unum concilium advocarent, ubi
hanc rem junctis dextris ratam fecerunt; mox
splendido convivio in sedibus regiis excipiuntur;
inde cum omnibus, quas comparare poterant,
copiis adversus imperatorem contenderunt, rege
Haraldo classem ad Eidoram provehente, Hakone
dynasta copias suas ostio Slize ab opposita parte
admovente. Imperator Otto, cum cognovisset,
Hakonem dynastam . in Daniam advenisse, arma
adversum se laturam, id consilii cepit, ut dyna-
stas suos, Urgothriotum et Brimiskjarem, ad eum
avertendum in Norvegiam mitteret cum classe
duodecim mercatoriaram majorum, viris armisque
onustarum, eis additis mandatis, ut. Norvegos
absente Hakone ad religionem christianam per-
ducerent.

10. Jam primo .de imperatore ingentique
quem’ adduxerat exercitu narrandum. Cum ad
Daniam appulissent, ia terram:egressi, conspe-
cto Danorum ‘muunimento, locum difficilem oppu-
gnatu fore, si adessent defensores, judicarunt;
. quare ad mare regressi, naves conscenderunt.
Eo ipso momento in regem Haraldum incidunt;
confestimque preelium committitur.  Mari  pu-
gnatum - est, multis utrinque cadentibus; cumque
neutri alteros debellare possent, digrediuntur.
Deinde imperator classem ad eum locum, qui
ostium Slise dicitur, constituit. © Quo. loco cum
Hakon dynasta cum copiis adesset, extemplo
preelium oritur inter eum ét imperatorem; pu-
gnatur summo ardore. Imperator, cui fortuna mi-
nus faveret, multis suorum amissis, tandem cum
reliquiis copiarum aufugit, quod acrius resiste-

batur, viam rei-gerende consilio aperiendam ar-
bitratus. - Dicitur imperator, cum naves suas ‘in
stationem deduceret, incidisse in classem quin-
que - longarum navium ingentis magnitudinis.
Querente imperatore, quis harum navium co-
piis preesset, prafectus classis Olio sibi no-
men esse professus est. Porro queerenti, chri-
stianus esset, nec ne, Olius se christianze reli-
gioni nomen in Hibernia dedisse professus, ope-
ram suvam et auxilium imperatori pollicetur, si
majoribus quam antea habuisset auxiliis indigere
sibi videretur. Imperator se hoc perlibenti animo
accipere, ingentesque ei gratias habere testatus:
tu .magnam polliceri fortunam videris, inquit.
Igitur Olius se ejus exercitui adjunxit, trecentos
et sexaginta milites habens, quee manus ut for-
titudine insignis erat, ita dux ipse ceteros omnes
virtute anteibat. Jam imperator ac sui de con-
siliis circumspicere ceeperant; nam in tantas in-
ciderant rerum difficultates, ut eos cibaria defe-
cissent; quo accessit, quod ommes pecudes ab
ea parte munimenti Danorum, ubi tunc erant
constituti, adeo. penitus: amotze fuerant, ut-nihil
quod: caperent reliquum esset. Hinc - viris pru-
dentioribus duc iniquae conditiones proponi vide-
bantur, ut aut infecta re abscederent, aut equos
ad alendos milites mactarent; quarum couditio-
Dum utraque iniqua visa est. Quzx res cum
imperatorem in graves curas conjecisset, Olii
sententiam et comsilinm hac de re deposcens,
orat, .ut aliquam utilem .rationem suppedi-
taret. . Olius respondit, se consilia sua tanti
@stimare, ut. quod in mediam protulisset, unanimi
consensu -comprobandum postularet, alioquin se
nullum verbum adjecturum. Eo exiit res, ut
omnes abprebarent, facturos que Olius consu-
luisset. Tunc ille: mea igitur sententia est, ‘in-

quit, ut nos omnes, qui in Christum credimus,
peccata nostra coram sacerdotibus confessi, Deo
omnipotenti, omnium rerum creatori, sex dierum
jejunium voveamus, ut victoriam nobis concedat,
_nev equos in alimentum mactare cogamur. Alte-
rum quod dabo consilium est, inquit, ut hodie
in saltus et silvas nobis proximas concedamus:
hic singuli singulas ligni sarcinas ceedant ex eo
ligni genere, quod ignem facillime concepturum
putemus; quee omnia ligna ad munimentum ap-
portabimus, deinque quo se vertat res dispicie-
mus. Heee counsilia ab Olio data omues com-
probarunt, atque ita, uti consuluerat, facere in-
stitnerunt. Ejus loci ea natura fuit, ut, qua parte
ipsi constituti erant, ea parte magna fossa
ducta esset, decem passus lata, novem alta,
spatio, qua disposita castella erant, angustiore;
hec vero ita disposita erant, ut quibusque cen-
tenis vicenis passibus munimenti singula castella
superimposita essent. Postridie, quam ligna ad
munimentum traxerant, id agere instituerunt, ut
fossam ingentibus pontibus jungerent, ita, ut e
regione singulorum castellorum singulos pontes
facerent; quee opera ad ipswn usque munimen-
tum pertinebant. 'Eodem die omnia vasa aquaria,
que illis erant, ceperunt, quorum altero fundo
excusso, aridis runcinze detrimentis aliisque li-
gnorum segmentis vasa compleverunt, dein igniin
segmenta injecto fundos rursus adaptarunt, relicto
foramine in summo, qua ventus inspiraret. Alia
ex parte ignem sumtum lignis ad munimentum
pertractis injecerunt, cum is esset ceeli status,
ut auster vehementer sicco aere spirans adver-
sum munimentum feriret. .Jam. vasa sumserunt
et per fossam trajecerunt; quee, cavo fundorum
concipiente ventum, munimentum versus delata
sub imo heeserunt. Hec sub vesperam confe-

cta erant. Tenebris vero obortis, vasa aquaria
et ligna, igne tacta, flammas in castella moxque
in munimentum evomuerunt; dein aliud ex alio
igne absumi, nam munimentum maximam partem
lignis exstructum erat. Is fuit rei finis, ut to-
tum munimentum Danorum cum castellis ea no-
cte conflagraret, ne minimis quidem relictis
vestigiis; quod vasa aquaria, ignem ad muni-
mentum. deferentia, effecerant.  Illucescente
mane tam effusa pluvia extitit, ut pauci memi-
nissent, tantam aquarum vim de ccelo ruisse;
qui imbres hoc incendium tam penitus exstin-
xerunt, ut vasti cinerum cumuli extemplo trans-
iri :possent, qui, nisi imbre sopiti essent, trans-
iri haud brevi temporis spatio potuissent. Qui-
bus omnibus animadversis, rex Haraldus et Ha-
kon dynasta, aliquo metu concussi, ad naves
recedunt fugientes.  Imperator vero ac sui
pontes, quibus fossam junxerant, transgressi (inde
enim vis venti ardentis munimenti flammas aver-
terat), per frigidos jam et exstinctos cineres trans-
iverunt. Hi per quatuor jam dies, auxilii a
Deo omnipotente impetrandi gratia, jejunaverant,
quinto autem die a munimento progressi, eo con-
tendebant, ubi se antea rex Danicus et Hakon
dynasta continuerant. Quo cum venissent, copia
pecudum non defuit, summaque fuit parandorum
alimentorum facultas; huc enim compulsz pecu-
des fuerant, ut a militibus imperatoris tutae ma-
nerent. Ut autem illis larga suppetebat frumen-
tandi facultas, ita non admodum pepercerunt fa-
cultatibus Danorum, pingvium ovium laniena gau-
dentes.  Qui cum Deo landes pro tam insigni
victoria cecinissent, imperator, successu consilii
ab Olio dati letus, quo genere ortus et cujas
esset, interrogavit. Cui Olius: haud diutivs, qui

sim, reticebo; Olavus vocor, ex Norvegla ori-
undus," patrl vero Tryggvio nomen.

11. "~ Posthac imperator Otto et Olavus re-
gem Haraldum Hakonemque dynastam persecuti
dicuntur; hique omnes tria preelia commisere,
in- quibus ingenti edita hominum strage, rex Ha-
raldus et Hakon dynasta, meticulosi istil, fuge-
runt imperatore et Olavo instantibus terramque
peragrantibus. Qui, quacunque irent, quos vivos
cepissent homines, his conditionem proposuerunt,
ut quisque aut statim interficeretur, aut religio-
nem et baptismum admitteret. Et multi quidem
rem sibi magis: salutarem elegerunt, religionem
baptismumque acceptantes; si qui vero colono-
rum hanc amplecti conditionem recusarent, his
culinee haud admodum fumabant per proximos
duodecim menses (i. e. hos provisis in annum
cibariis rebusque ad vitam sustentandam neces-
sariis spoliarunt): nam milites imperatoris, pagis
et vicis incensis, omnium, qui amplecti religio-
nem nollent, domos vastarunt, ipsosque, quoties-
cunque occasio se offerret, interfecerunt. Hine
factam est, ‘ut imperator Otto et Olavus Tryg-
gvii filius his duodecim mensibus rem pzeclare
et fortiter gererent, cum copie incolarum iis
resistere nequirent, rexque Haraldus et Hakon
dynasta gradum identidem referrent, scilicet jam
sentientes ac perspicientes, quo major regni pars
ad religionem christianam transiret, eo minus
sibi roboris accedere. Quare rex Haraldus et
Hakon dynasta, tempore locoque condicto, con-
silia conferunt, quid inceptandum sit, questi, se

1) lor peir] hanc lectionem veram esse putavi, et tantum peir
positum esse pro per (i.e. pe&r), cujus scriptionis exempla subinde
occurrere puto. Laer accepi pro plur. zov 6, alauda, galerita, cu-
jus avis nomen h. 1. usurpatur ad designandum hominem timidu-
lum ct fugacem. Editores conjecerunt s@rpir, i.e. vulnerati.

possessionibus, navibus et facultatibus exutos
‘magna jam premi rerum iniquitate: jam intelli-
gentes, se naves non assequi posse, militibus im-
peratoris ea loca obsidentibus. Quee cum ita
essent, cousultissimum existimant, id quod res
erat, legatos ad imperatorem Ottonem et Ola-
vum Tryggvii filium mittere. Itaque legati ad
imperatorem missi mandata Danorum regis et
Hakonis dynastee exponunt. Quibus benigne ex-
ceptis, imperator iis potestatem pacis ea condi-
tione fecit, ‘ui religionem amplecterentur, vicissim
wandans, ut omnes una in concilium congrede-
rentur. Legati regis Haraldi et Hakonis dynastse
reversi hunc negotii exitum renuntiant. - Post-
hec omnes in concilio adfuerunt; qua comitia
frequentissima fuere eorum, quz his tempo-
ribus in imperio Danico habita fuerunt. His in
comitiis progressus Poppo episcopus, qui apud
imperatorem versabatur, eos ad accipiendam re-
ligionem scite ac facunde hortari conatus est,
longa et diserta oratione habita. Qua audita
oratione, rex Haraldus, pro se et Hakone verba
faciens, his respoudit: ne quis exspectet, inquit,
me solis verbis motum iri, nisi insuper videam
aliqua certa signal, quibus pateat, huic religioni,
quam annuntiatis, majorem inesse vim, quam ei,
qua hucusque usi sumus. Hujus sententise, quam
verbis protulerat rex, auctor Hakon re vera
fuit, qui quidvis potius quam novee religioni ad-
sentiendum putaret. Ad heec episcopus ita re-
spondit: haud parcam, inquit, quin tentamen fiat,
quo vis hujus religionis probetur: sumetur can-
dens ferrum, ubi missam cantavero, sacraque
Deo omnipotenti fecero, per quod candens ferrum,
novem pedes longum, sancta trinitate fretus in-
cedam; et si me Deus ita servaverit, ut membra

') membrana h. 1. habet jargtegnir.

mea illeesa et ab ardore intacta sint, vos omnes
veram religionem profiteminor. Hic rex Haral-
dus et Hakon dynasta suique promittunt, si per
ferrum candens ita incessisset, ut ab igne non
violaretur, se religionem accepturos. Peragitur
itaque res: episcopus missam cantat, peractaque
missa huic tentamini se subjicit, cum se antea
carne et sangvine omnipotentis Dei confirmas-
set, -interea, dum calcaret ferrum, pleno indutus
ornatu episcopali. Deus vero eum adeo pro-
~texit, ut nulla pars corporis ejus adusta, nul-
la vestium pars igni afflata esset. Cujus rei’
novitate motus Danorum rex cum omnibus
suis extemplo religionem baptismumque admittit,
admiratione hujus miraculi captus; eodemque tem-
pore totus Danorum exercitus actu non interru-
pto baptizatus est. Hakon dynasta, etsi perquam
invitus religioni adsentiebatur, tamen, cum e con-
traria parte se iniquis premi conditionibus vide-
ret, id tandem cepit consilii, ut se baptismo sub-
mitteret; quo facto, properandi domum cupidus,
veniam abeundi depoposcit; quam ita demum im-
petravit,. ut polliceri imperatori cogeretur, se,
si fieri posset, effecturum, ut Norvegia christiana
redderetur, sin minus, e regno aufugiturum. His
actis 1lakon dynasta abscessit, seque eo contulit,
quo loco naves suwx erant, indeque iter ingres-
sus in Norvegiam contendit. Rex Haraldus et
Otto imperator, qui ab boc tempore intima ami-
citia jungebantur, ambo ad convivinm ab rege
instructum profecti sunt, comite quoque Olavo.
Et antequam imperator Otto et rex Haraldus
digrederentur, rex Danorum promisit, effecturam
se, ut sui omnes, qui quidem adhortationibus
locum dedissent, novam religionem acciperent;
quod et effectum dedit. Imperator Otto in Sa-
xoniam in regnum suum discedens, Olavum, ut

se domum comitaretur, invitavit; hic vero se
cupidum ostendit, regiones orientales (mari Bal-
tico adjacentes) invisendi; quod et fecit. Itaque
imperator Otto et Olavus in Dania digressi sunt,
atque ab eo tempore intimam inter se constan-
temque amicitiam coluerunt.

12. Jam narrandee sunt res. quee in itinere
Hakonis dynastee, in Norvegiam redeuntis, acci-
derunt. Hic, ut Gothiam attigit, appulsis ad ter-
ram navibus, protinus excursiones populationes-
que facere ceepit, remissis omnibus sacerdotibus
et doctoribus, quos ei itineris socios dederat
imperator, ut Norvegos baptizarent; noluit enim
Hakon horum societate diutius uti. . Cum terram
predando obiret, famam accipit de fano quodam,
regni Gothici maximo, dum ea terra pagana erat;
in quo fano centum et viginti dii erant ........1
fanum. Hakon omnem pecuniam hic conservatam
abstulit; custodes fani et loci sacrificalis partim
aufugerunt, partim interemti sunt. Hakon pecu-
niam ad naves deporiandam curavit, omnia sibi
obvia incendiis vastavit, ingentique preeda potitus
ad naves devenit. Eo tempore,.quo Hakon in
Gothia. grassabatur, fama hujus rei ad Ottarem
dynastam, qui magnee Gothie parti preefuit, de-
lata est. Qui, summa celeritate usus, universos
provincize milites contrahit, magnumque exerci-
tum adversus Hakonem ducit. Committitur pree-
lium, in quo Hakon, adfluentium incolarum mul-
titudine superatus, tandem cum suis aufugit et
in Norvegiam contendit. Post hec Ottar dyna-
sta, indictis comitiis, publice declaravit, Hakonem
loci sacrosancti lupum (i. e. hostem religionis)
esse appellandum, eo quod nullus homo scele-
stius facinus patravisset, quam Hakon, qui augu-
stissimum . Gothize fanum demolitus esset, mul-

1) h. L. duo triave verba in membrana deleta sunt. .

Vol. XL

taque alia nefanda, quorum exempla nulla ser-
varet memoria, admisisset; quod nomen, quacun-
que iret, quocunque veniret, ei adhareret. Quee
dum gerebantur, dynaste supra memorati, Ur-
gothrjotus ¢t Brimiskjar, de itinere Hakonis dy-
" nastee, quaeque agere instituisset, fama edocti,
cum hostili modo insolentius grassantem exspe-
ctare domi nollent, relicta terra aufugiunt, omnes-
que naves suas, viris onustas, abducunt, con-
gressum Hakonis fugientes. Dynasta vero, cum
ab oriente profectus in Vikam appulisset, extem-
plo cognovit, que interea ab dynastis effecta
fuissent, nempe totam Vikam usque ad Lidandis-
nesum ad christianismum perductam esse. Quare,
vehementi ira inflammatus, misso per totam Vikam
edicto vetuit, nequis hac in religione persevera-
ret, graves peenas comminatus. Quo audito,
quicunque religioni christianee adharere vellent
fuga salutem queesiverunt, quidam, severitate dy-
nastee perterriti, ad paganismum pristinosque
_errores relapsi sunt. Hakon vero dynasta, reli-
gione et baptismo repudiatis, acerrimus Dei con-
temtor (apostata) et sacrificiorum cultor extitit,
deosque paganos,, quantum antea nunquam, ab
hoc tempore coluit. Posthac Hakon domi se
quietus continuit, universamque Norvegiam im-
perio tenuit, neque ab co tempore unquam regi
Haraldo Gormi filio tributa pependit, unde factum
est, ut amicitia, quee inter eos fuerat, admodum
frigescere inciperet.

13. Itaque rex Haraldus, copiis ad expe-
ditionem necessariis toti Dani imperatis, immen-
sum exercitum in Norvegiam trajicit, Hakonem
dynastam aggressurus. Cumque, septemirionem
versus profectus, Lidandisnesum pratervectus
esset, provincias, quae ei tributa pendere jam
desierant, ingressus, populationes facere ceepit,-

quacunque iret, igne ferroque grassatus, Sognum
Norvegiee provinciam, omnesque inde  tractus
maritimos boream versus ad Stadum usque, ex-
ceptis quinque villis in Leeradalo, incolis vastavit.
Dein audiens contrahi Norvegorum copias, Nom-
dalenses, Romdalenses, Halogos, et unumquem-
que virum, armis ferendis parem, ad patriam
defendendam in unum locum ad Hakonem dyna-
stam convenisse, huncque tantum habere nume-
rum copiarum, ut peregrinum militem adversum
dimicare nullo modo posse judicaret: viros sa-
pientes in consilium adhibuit. Cum rex classe
ad Solundas staret, se in Islandiam trajecturum
minatus est, ut carmen probrosum ulcisceretur,
quod hujus terre incole in regem Haraldum
composuerant rapinae vindicandee causa, quod
Byrger, rei frumentarioe prefectus regius, merces
Islandorum contra jus rapuisset, rexque oratus
rapta restituere noluisset. Quod carmen famo-
sum tali tenore fluebat: .

Quando Haraldus ille Danicus,

ceedibus notus, in equi forma

navem conscendit (occisor Vendorum

haud sane tum cera totus factus est),

ignobilis vero ille montanus gigas,

Byrger, a terra diis tutelaribus

ejiciendus, preecessit in forma

eque; id quod homines viderunt!.

1) Extat hec Qtropha m Hk., OL Tr. cap. 36, cujus lectiones h.
I..afferam et examinabo. Constructio nostri loci talis est: pd er
mortkuin a) IHaraldr ¢) sunnang) sparnamab) mérnar ¢) {heam
Jarad) (Vinda myrsie) vardaraf) varg) eitt), en y) Byrgir
berstufa k), rekri) bondumk) ¢ landi, fyrir ¢ 6ldu I) Uikid); old
sd pat [um ill rikim). :

a) id. q. morfkunnr, omisso r, nota masculina, cujus aliquot
exerpla sunt.  Codd. Hk. membr. E habet h. 1. morgkunnr, quod
non tam existimandum est positum csse pro margkunnr (multi-

C2

Eyolvus Valgerdee filius, fama de -ira regis Ha-
raldi in nostram terram (Islandiam) perlata, cum

scius, magie peritus), quam idem esse ac mordkunnr, g pro p
asurpato, ut in Codicillis templi Reykholtensis fjorgongr est pro
‘fjorpongr (F.Johannzi Hist. Eccl. Isl. Tom. I p. 206. not. lin. 7),
quod peculiari veterum pronuntiationi deberi censendum est; vide
quz de pronuntiationc Faroensium hue facientia annotavit b. Ra-
skius (Fereyingasaga, ed. C. C. Rafn, Havn. 1832, preefat. pag.
26. lin. 5—15, coll. cam Hist. Eecl: Isl. Tom. 4. pag- 137. not.
lin,9—15). b) legendum: sparn a ma; Hk. E habet morn, quod
non tam pro repetitione. vocis sequ. morair baberi debet, quam
vitio librarii profectum, m pro sp pingentis, ut in autographo fuerit
sporn v, 8pgrn, i. e. spdrn; pro ma Hk. habet mo, qua vor,
larum nomenque equi designans, una eademque haud dubie fuit,
o: mor=mar (mdr). ¢) Hk. E habet mérnir, puto ob scriptura
compendium minus recte intellectum, pro mérnar; sed ab hac le-
ctione (mérnir) iterum defluxit lect. Hk. 4, morais. d) h. 1. haud
dubic ioferior apex literee (%) in 4 (aut cjus autographo) detritus
fuit, quo deleto litera 7 emergit; nam Codd. Hk. habent h. 1. faza
(preeter E, qui habet faxi), et in seqq. vex pro var. ) Codd.
Hk. myrdir, quod usitatissimum ecst: f) membr. Hk. E, vardat,
verissima lectio; Hk. A4, vard pd, videtur ex varp-a depravatum;
et lectio vardara cx duplici lectione (vardat=varda) conflata esse
videtur. g) vide supra sub d). ' k) Codd. Hk., bergsalar, palatii
montani, i e, antri, que lectio metro melius convenit, quanquam
altera (berstufa) sensu cassa non est, vide y). ) rekr, id., Hk.
E, cet. k) bondom, id., Hk. E. 1) sic et Hk. E, ceteri Codd.
Hk. joldu; forte jalda idem sit cum alda, prefixo j; ceterum
voces, ¢ 6ldu et { jéldu, cum pane ejusdem soni sint, confundi
facile potuerunt. m) i. e. per mala regna; sed he tres ‘voces, pro
quibus Hk. habet urtkr non solum ad metrum ingratissimz sunt,
sed etiam, msl contorte, cum ceteris conciliarl nequeunt.

a) sunnan, adv., ab austro, loco adjectivi arcte sum subjecto
jungendum, gs. Haraldus australn i e. Danicus; sic arfi Gunn-
hildar sunnan, Sveinn kommgrsunnan,F 1,46, 15 3,15. gymdrn
v. morn, f., qua inter fluvios recensetur in Ed. Sn., et aliquoties
occurrit in navium et auri circumscriptionibus, nibil est nisi Galliz
ﬂuvms Matrona, hod. Marne; hinc mornar mar, larus fluvii, na-
vis, aut mérnar mor, equus fluvii, id.; sparn mérnar ma, calca-

operarius ejus domesticus securim suam vendi-
disset, vicissimque vestem cani colorls recepisset,
hos versus composult

Ne quis arma pretio vendat'

vit pavem, i e. navem conscendit. Interpretes Hk., lectionem méra-
is secuti, mornis mor de solo gladii i. e. clypeo intelligunt. Sed..
lectionem mérnis minus certam esse autumo, vide supra var.l c.).
y) Potest Byrgir esse nomén propr., et B. bergsalar, Byrger
antri, i. e. Byrger antricola, gigas, contemtus causa; possit quoque
byrgir pro appellativo sumi, et verti per defensorem, custodem, a
verbo byrgja=—=bjarga, opem ferre, cadem eodem scnsu manente
gigantis appellatione. Interpr. Hk. jungunt dergsalar bind, dii
autricole.  Berstufa, :luod membr. h. 1. habet, derivo a . bera,
ursa, et stufa=hod. stofa, ce:naculum, edes; aadcs urs@, lustrum
ursz, forent saltus vel montana. &) mentem poetaa talem informo:
imaginatur poeta, Byrgerem et Haraldum, merces direpturos, fra-
ctam pavem mercatoriam Islandorum (de qua Hkr. Ol Tr. c. 36)
conscendere; sic sententia intercalaris, Vinda—eitt, ironice capienda,
of atque tum quidem, cum fracta mavis® erat spolianda, strenuitas
animusque regi non defuit Tum tota hxc stropha connexa fuit
cum stropha preecedente deperditi carminis, hujusque apodosin
effecit. Interpr. Hk. timiditatem regis describi putant, tropo petito
ab gigante Rungnere, qui clypeum pra metu pedibus subjecit;
confer 8.

Rem haud ingratam facturus mihi videor, si cum lectoribus
communicavero hujus stroph® constructionem et versionem, a viro
doctissimo et pocta politissimo Eggerto Olavio (4 1768) concinna-
tam, qualem in schedulis notatam reperi: pd er mordkunnr Ha-
raldr sparn (a) sunnan mé mérnis, pd vars Vinda myrdir
eitr'-vax § faza ham. par si enn 6ld { joldu, (ad) drikr
borgsalar® Byrgir, baundum rekr { landi, var fyriv riki®: i e.
quando - clandestinis homicidiis infamis Haraldus iste calcabat ex
austro mare, tunc fiebat improbus percussor Vandalorum venenata
cera in pelle (exuviis) angvis (eristati). Adhuc videbant eodem
tempore homines, in fluctunm @stu_agentes, quod impotens (igno-
bilis) ille Birgir (custos) urbis (pubhca:) latrine pre regno essot
(ditionem administraret), a numinibus e terra (merito) e]lcu:ndus

1) editio Peringskjoldiana, in Hk. citata, habet lectionem eitri,
pro eitt. %) sic eadem. %) sic eadem.

existat ensium strepitus,{si fas est!
Carmen moderate proferendum, (nam)
arma nobis cruentanda sunt.

Nos ex antiqua caliginosa

Gandvikee terra Gormi filium
manebimus. Credibile est

__ atrocem fore armorum impetum !,

Rex Haraldus, cum multi prudentes viri auctori-
tatem suam interponerent, id quod exspectari
poterat, rationem, quae maxime expediebat, iniit;
ham austrum versus in Daniam reversus est.
Post haxc ille imperium ad mortem usque magno
honore et gloria tenuit, Hakone dynasta Norve-
giam vectigalibus immunem retinente.
Particula posterior2,

14. Tokius nomen erat viro, habitanti in
provincia Daniee, Fionia dicta. Uxori ejus no-
men erat Thorvare. Procreati ex his tres filij
in hac historia commemorantur: maximo natu filio
nomen erat Akio, huic natu proximo Palneri,

') Constructio: selit madr vdpn viy verdi! verdi dynr sverda,
¢f md! Verdum at kerva hljsy heft: eigum rjésa slog. Ver
skolom biva Gorms sonar af gomlo poko landi Gandvikr-a); vdn
er, at vdpnhkri> verdi hors.

a) i. ¢ ex Islandia; videtur per Gandyikam h, |, intelligi mare

glaciale septemtrionale. Lato quoque sensu sumi potest in Symbo-
" lis ad geographiami medii @vi (ed, E. C. Werlauff, Havn. 1821)
P 12: Noregr er kalladr nordun frd Vegistaf (par er Finn-
mérk, bat er hjé Gandvik) ok sudr til Gautelfar; Pessa rikis
ero eandimirk Gand (legendum Gandvik) fyrir norsan, en Gaut-
elfr fyrir sunnan, Eitaskégr Jyrir austan, en Aungulseyjar-
sund fyrir vestan; vide ibid. p. 34 not. 13, et quz ad eum locum
annotata sunt.  lidem Norvegie termini constituuntur in Fms, 5,
238—239, ubi pro Gand legitur Gandvik,

®) 4 hunc titulum habet: Nunc incipit posterior histori parti-
cula, qua agit de iis rebus, quz, antequam illa evenissent, accide-
runtj qua omnia uno simul orc narrari nequeunt; omift, B. In-
cipit historia de piratis Jomensibus, ceteri, '

minimo Fjolneril. Horum pater Tokius, cum
hx res acciderunt, setate provectus fuit; et au-
tumno aliquo sub initium hiemis morbum nactus
decessit. Neque post ita multo Thorvara, uxore
Tokii, morbo mortua, omnes facultates ad Akium
et Palnerem, patris matrisque justos hzeredes,
redierunt. Quem in locum cum venisset res,
Fjolner ex fratribus queesivit, quantum bonorum
ipsi destinassent. Respondent, se tertiam bono-
rum mobilium partem, nihil vero fundorum, ei
concessuros, bene cum eo agi existimantes, cum
ille contra omnium bonorum trientem postula-
ret2.  Dicitur autem Fjolner vir callidus con-
siliique plenus fuisse, at malevolus. Cum fratres
se plus bonorum ei concessuros negarent, ille
rem sibi displicere declarans, hac accepta pecu-
niarum parte, regem Haraldum?® adiit, ejusque
aulicus et consiliarius factus est4  Ferunt, ex
Danis, qui quidem titulo digunitatis carerent, eo
tempore parem Akio Tokii filio existimatum ne-
minem fuisse. Idem quavis @state piratice ope-
ram navavit, peneque semper, cum quocunque ei
res esset, victoriam obtinuit. Hinc Fjolner regi
Haraldo persvadere conatus est, ipsum, super-
stite fatre Akio Tokii filio, solum Danise regem
non existimatam iri; persvadendoque tandem effe-
cit, ut res inter Haraldum et Akium in hostile
odium verteret. Akius vero tutum perfugium apud
Ottarem, Gothiee dynastam, quo amicissimo usus
est, habuit. Huc aliquando profectus est, ab
Ottare dynasta invitatus, duas habens naves, al-
teram draconem eximium et magnum, alteram

1) ex concubina nato, add. B et ceteri. ?) ut si justus hares
esset, add. cet, 3) Gormi filium, add. B, F. ) ille quidem versu-
tus et malevolus fuit, rex vero sagﬁxcitatc minus subiili; dicitur
Fjélner, in aulam regis Haraldi receptus, fratres suos calumniatus
esse, add. B,



40 DE PIRATIS JOMENSIBUS. C. 14.

faselum ; quoe naves viros centum et viginti, omnes
vestibus . et armis bene instructos, vexerunt;
de quorum itinere nil memorabile traditum est.
Akius, quem digredientem eximiis muneribus dy-
nasta prosecutus est, domum in Daniam reveiti-
tur. Sed jam de rege Haraldo narrandum, qui
interea fama cognoverat, Akium ad convivium
profectum esse. Eam vero. ob causam Akius
tanti ab civibus 2estimatus erat, quod nullum in-
ter cives apparatum convivium est, quin Akius,
haud secus ac ipse rex, invitaretur, et in uno-
quoque convivio amplis muneribus ornaretur; tan-
tumque apud omnes gratia valuit, ut ferme haud
-minus a populo zestimaretur, quam rex, queeque
optasset munera ab omnibus possidentibus con-
sequeretur. Verum Akius, qui iter in Gothiam
€o potissimum consilio susceperat, ut filiam dy-
nastee in matrimonium peteret, liberalia responsa
tulerat, jamque res eo venerat, ut duabus cum
navibus domum profectus esset, uti antea dictum
est. Quibus rebus animadversis, rex decem?)
naves deducendas curat, his quadringentos et
octoginta viros?2) imponit, quibus imperat, ut irent,
Akioque ab convivio redeunti insidiarentur, ipsum-
que cum omnibus comitibus, si ferret occa-
sio, interficerent. Inde profecti adventum Akii,
nihil periculi animo preecipientis, facile specu-
lantur. Dicitur Akius ac comites, cum ad Se-
landiam?®) in Dania appulissent, nullas insidias
timentes, tentoria sua in terra habuisse. Quos
regii cum magna militum multitudine, cujus an-
tea mentio facto, improviso adorti, confestim tela
in eos ingesserunt, tentoriaque super imparatos
deturbaverunt, eo tandem exitu, ut Akius cum
suis omnibus occumberet. Post heec reversire.

) omitt F. ) trecentos et nomaginta, B; sexcentos, F; R.
3) Jotiam, B.



C. 14-15. DE PIRATIS JOMENSIBUS. 41
gem Haraldum conveniunt, eique, quid gessis-
sent, renuntiant, Akium suosque omnes interfe-
ctos. Qua re delectatus rex ostendit, sperare se,
per Akium neon staturum, quominus Daniam singu-
lari imperio regeret. Regii, qui Akium suosque
interfecerant, capta omnia eorum arma et pecu-
nias, tanquam pradam, abstulerant, . hasque res
omnes regi Haraldo tradiderant, insuperque na-
ves, quee Akio fuerant, draconem et faselum;
que omnia rex suo fisco addixit. Cujus negotii
exitu Fjolner, frater Akii, vehementer latatus
esse dicitur, jam sibi rependisse visus, quod
ipse bona, quee patre mortuo tanquam jure sua
esse contenderat, adeptus non esset.

15. Has res in Fioniam fama perlatas cum
Palner, frater ejus, accepisset, tanta affectus est
animi eegritudine, ut lecto decumberet, idque in
primis eam ob causam, quod in ipsum regem, in
quem vindicta re vera cadebat, obtineri ultionem
posse desperabat. Memoratur vir quidam, huic
historiee parti implicitus, nomine Sigurdus, qui
unacum fratribus educatus fuerat, insigni pruden-
tia et dives opibus. Hunc Paluer in consilium
adhibet, quo modo rem instituat. Sigurdus si-
gnificat; se id potissimum consilii dare, ut ipse
ei uxorem petat, quee, si conciliari possit, magno
ei ornamento sit futura. Interroganti Palneri,
ubi talis femina inveniretur, Sigurdus: in Go-
thiam profectus, inquit, Ingibjargam, Ottaris dy-
- naste filiam, uxorem tibi petam. Non quidem
dubito, inquit Palner, si hac conditione potiar,
" quin ea res plurimum sit ad levandum dolorem
collatura, sed vereor, ut potiri hac femina queam.
Finito sic colloquio Sigurdus iter comparat, unam
habens nayem, sexaginta viris instructam, dela-
tusque in Gothiam ab Ottare dynasta benigne
excipitur, protinusque, causa adventus sui expo-















































































































































































































































































































































































































































































































































































































































































































































































































































































































































































































































































































































































































